
Uunga siunnersuut: Nunami inuussutissarsiutinut tunngatillugu 

inuussutissarsiornermik siuarsaaneq pillugu Inatsisartut inatsisaata 

allanngortinneqarnera pillugu Inatsisartut inatsisissaat 

(Inuussutissarsiornermut, Niuernermut, Aatsitassanut, Inatsisit Atuutsinneqarnerannut 

Naligiissitaanermullu Naalakkersuisoq) 

 

Saqqummiussissut  

 

Siullermeerineq 

 

Nunami inuussutissarsiutinut tunngatillugu inuussutissarsiornermik siuarsaaneq pillugu 

Inatsisartut inatsisaata nutarterneqarnissaanik siunnersuut, Naalakkersuisut sinnerlugit 

matumuuna saqqummiunneqarpoq. 

 

Aallarnisaanerup nukittorsarneqarnissaanik, nalinginnaasumillu inuussutissarsiutinut 

tunngatillugu inatsimmik naleqqussaaqqinnissamik, eqaallisaanissamillu Naalakkersuisut 

periusissiaannut siunnersuut ilaavoq. 

 

Annikitsumik taarsigassarsisitseriaaseq ataavartunngortinniarneqarpoq. Annikitsumik 

taarsigassarsisitseriaaseq ukiuni sisamani misiligummik ingerlanneqartussatut, 2016-imi 

Inatsisartunit akuersissutigineqarpoq. Taarsigassarsisitseriaaseq 2018-imili misiligutitut 

ingerlanneqarpoq, tamannalu iluatsilluarsimasoq 2023-mi aaqqiinermik naliliinerup 

paasinarsisippaa. Tapiissuteqartariaaseq 2024-mut Aningaasanut inatsimmi 

aningaasaliiffigineqarpoq, inatsisitigullu allannguinikkut aaqqiineq 

ataavartunngortinneqassalluni. 

 

Taassuma saniatigut siunnersuutigineqarpoq, suliffeqarfiit suussutsit amerlanerusut 

inatsimmut ilaatinneqalissasut, soorluttaaq taarsigassarsisinneqarnissami pisortanut akiitsut 

akimmiffiujunnaarsinneqassasut. Pilersaarutip qinnutigineqartup aningaasaqarnera suli 

tamakkiisumik naliliiffigineqartassaaq, inuussutissarsiutitigulli pilersaarutinut nutaanut 

periarfissiinissatsinnut akiitsut namminermi akimmiffiussanngillat.  

 

Kiisalu oqaatsinik annikitsutigut allannguisoqassasoq siunnersuutigineqarpoq.  

 

Naggasiullugu inatsisissatut siunnersuut, tassungalu oqaaseqaatit innersuussutigaakka. 

 

Taamatut oqaaseqarlunga Naalakkersuisut sinnerlugit siunnersuut Inatsisartunit 

oqaluuserineqartussanngorlugu ingerlateqqippara. 

 

 


